
Market Yandex Go 
bilan shartnoma 
qanday tuziladi



Navbatdagi muhim qadam — maydoncha bilan shartnoma tuzish. Buning uchun 
Yandex ID akkauntingiz orqali shaxsiy kabinetingizga kirib, Ulanish bo‘limiga o‘tishingiz 
kerak. Keyin quyidagi algoritmimizga amal qiling:

1. Shartnoma va to‘lovlar oralig‘i blokida Ariza tuzish 
tugmasini bosing.

2. Tashkilot turini tanlang va uning nomini kiriting.

! Diqqat! Nom sizning qaydnoma hujjatlaringizda ko‘rsatilgan bilan butkul mos 
tushishi kerak.

Bu nom marketpleysdagi do‘koningiz nomidan farq qilishi mumkin. Masalan:

Yuridik nomi: TexnoTreyd MCHJ

Do‘kon nomi: Gadget Market

Market Yandex Go‘da quyidagilar ishlay oladi:

mas’uliyati cheklangan jamiyat (MCHJ);

MCHJ shaklidagi xorijiy korxonalar (MCHJ XK);

MCHJ shaklidagi qo‘shma korxonalar (MCHJ QK);

qo‘shimcha mas’uliyatli jamiyatlar (QMJ);

aksiyadorlik jamiyatlari (AJ);

xususiy korxonalar (XK);

oilaviy tadbirkorlik subyektlari (OTS);

oilaviy korxonalar (OQ);

yakka tartibdagi tadbirkorlar.

3



3. Tashkilot haqidagi ma’lumotlarni kiriting. Biznesning eng 
ommabop shakllarini ko‘rib chiqamiz.


Agar MCHJ yoki Oilaviy korxonangiz bor bo‘lsa, yuridik shaxsingizning STIRini 
ko‘rsating, uni soliq to‘lovchining shaxsiy kabinetidan bilib olishingiz mumkin.


Agar YaTT bor bo‘lsa - JSHSHIR (jismoniy shaxsning shaxsiy identifikatsiya raqami) 
ko‘rsating. Uni bilish uchun Yagona interaktiv davlat xizmatlari portalining Mening 
shaxsiy ma’lumotlarim bo‘limiga kiring.

Soliq to‘lovchining 
shaxsiy kabinetidan

Yagona interaktiv davlat 
xizmatlari portalining

Agar yuridik manzilingiz haqiqiy manzilingiz bilan bir xil bo‘lsa, tegishli belgini 
ishoratlang. Agar manzillar farq qilsa, belgini olib tashlang va haqiqiy manzilni alohida 
kiriting.

! Diqqat! Manzilni to‘liq — uy, korpus, ofis yoki xonadon raqami shaklida 
ko‘rsating. Agar faqat tuman yoki shaharni ko‘rsatsangiz, bu ma'lumot 
ro‘yxatdan o‘tishni tugallash uchun yetmaydi.

Agar siz QQS to‘lovchisi bo‘lsangiz, tegishli qatorda to‘lovchining ro‘yxatdan o‘tkazish 
raqamini ko‘rsating.

https://my.soliq.uz/
https://my.soliq.uz/
https://my.gov.uz/
https://my.gov.uz/


4. Rekvizitlarni kiriting va to‘lovlar oralig‘ini tanlang.

Market Yandex Go‘dan to‘lovlar kelib tushadigan hisob raqamingizni kiriting.


Bankingizning MFOsini ko‘rsating — bu bankni identifikatsiyalovchi unikal koddir.


Bankning to‘liq rasmiy nomini kiriting (bank hujjatlaringizda ko‘rsatilganidek).


Taklif etilgan variantlardan ma'qul to‘lov oralig‘ini tanlang.

Market Yandex Go vositachilik qilgani sababli o‘tkazmalar uchun tarifdan foiz oladi. Tarif 
miqdori to‘lovlar oralig‘iga bog‘liq — to‘lovlarni oyda bir marta olish eng manfaatli 
sanaladi.

! Maslahat:  Yuborishdan oldin bank ma’lumotlarining joriyligini tekshiring. 
Ushbu ma’lumotlardagi noaniqliklar to‘lovlarning kechikishiga olib kelishi 
mumkin.

5. Biznes haqida qo‘shimcha axborot kiriting


Biznes shakliga qarab, qo‘shimcha ma’lumot qatorlarini to‘ldirishingiz kerak:


YaTT uchun — Bosh direktor qatori. Unda rahbar sifatida shaxsiy ma’lumotlaringizni 
ko‘rsating.

MCHJ va Oilaviy korxona uchun — rahbar haqidagi ma’lumotlar mavjud bo‘lgan Bosh 
direktor qatori.  Shuningdek, siz Buxgalter qatorini ham to‘ldira olasiz:

Agar kompaniya shtatida buxgalter bor bo‘lsa, uning ma’lumotlarini kiriting.

Agar buxgalter vazifasini bosh direktor bajarsa — tegishli belgini ishoratlang.

6



6. Aloqa uchun ma’lumotlarni kiriting.



Yakuniy bosqichda Market Yandex Go yopish hujjatlari va shartnomadagi o‘zgarishlar 
haqidagi yangiliklarni yuborishi uchun elektron pochtani ko‘rsating. Shuningdek, siz 
bilan bog‘lanish uchun telefon ham kiriting.

7. Tasdiqlash va yuborish tugmasini bosing.

Arizaning joriy holatini har doim Shartnoma va to‘lovlar oralig‘i blokida ko‘rish mumkin.

Tekshiruvdan o‘tgach,  xizmatida shartnoma imzolashingiz kerak bo‘ladi.Didox

Didox nima? 
Didox — O‘zbekistonda onlayn shaklda shartnomalar imzolash platformasi. Market 
Yandex Go bilan shartnoma imzolash uchun siz Didox’da ro‘yxatdan o‘tishingiz va 
amaldagi elektron raqamli imzo (ERI) ga ega bo‘lishingiz kerak.

Didox tizimida shartnoma imzolash uchun:

Market Yandex Go‘dan olinadigan unikal havola orqali Didox platformasiga 
o‘ting.

Shartnomani imzolash uchun Didox tizimida hisobga ega bo‘lishingiz kerak: 
     • Agar akkauntingiz bor bo‘lsa, avtorizatsiyadan o‘ting.

Agra yo‘q bo‘lsa, saytdagi ko‘rsatmalarga amal qilgan holda ro‘yxatdan o‘ting.

Tizimga kirganingizdan so‘ng Kiruvchilar bo‘limini oching.

Hujjatlar ro‘yxatidan Market Yandex Go bilan shartnomani toping.

Shartnomaning barcha shartlari bilan diqqat bilan tanishib chiqing.

Imzolash tugmasini bosing.

Imzolagach, Market Yandex Go'dagi shaxsiy kabinetingizga qayting.

Shartnoma imzolandi tugmasini bosing — bu hisobingizni faollashtirish 
jarayonini tezlashtiradi.

Endi sizning do‘koningiz keyingi bosqich — katalogga tovarlarni qo‘shish va Market 
Yandex Go‘da sotuvni sozlashga tayyor.

https://didox.uz/


!
Vazifa: Darsda ko‘rsatilgan barcha bosqichlardan o‘ting va marketpleys bilan 
shartnoma tuzing:


Market Yandex Go platformasida shartnoma uchun ma’lumotlarni to‘ldiring.

Didox tizimi orqali shartnoma imzolang.

Ro‘yxatdan o‘tishni tugallang va do‘kon tayyor ekanini tasdiqlang.

